
				এই পাতাটির মুদ্রণ সংশোধন করা প্রয়োজন। 
भाषेिक @हारी
মাথা ঘুরিয়া পড়িয়া আধঘণ্টার ভিতর তার পঞ্চােত্বলাভও সৃষ্টিছাড়া কিছুই নয়, সেজন্য ব্যতিব্যস্ত হইয়া থাকার কোন অর্থই যে হয় না । কিন্তু ইহার আতঙ্ক অত্যন্তই সুস্পষ্ট,-ঠাণ্ডায় ফ্যাকাসে আঙ্গুলগুলি পর্যন্ত থর থর করিয়া কঁাপিতেছে। মনে হয় বুকের ভিতর ধুকধুকানিরও সীমা নাই। শঙ্কর বলিল, আপনার শরীর
আজ ভাল নেই মনে হচ্ছে ।
জ্বরে অজ্ঞান স্ত্রীকে অতিক্ৰম করিয়া সদ্যপরিচিতার শরীর একটু ভাল না থাকার জন্য দুর্ভাবনা ভাল শোনাইল না । মুখ তুলিয়া মান হাসিয়া হিমানী বলিল, ८द्र যেমন থাকি আজও তেমন আছি। আমার কথা বাদ দিন। শরীর ভাল থেকেই বা কি হবে । ডাক্তার চ্যাটাজি এসেছিলেন, রক্ত নিয়ে গেছেন । ওষুধও লিখে দিয়েছেন, জ্ঞান হ’লে একদাগ খাওয়াতে হবে ।
আমার জন্য কিছুই করার রাখেন নি দেখছি। ডাক্তারের ভিজিট ?
লাগেনি। উনি আমার বন্ধু।
তবে পীড়াপীড়ি করব না ; কিন্তু আপনার চা খাওয়ার সময় পার হ’য়ে গেছে, আপনি এবার ছুটি নিন।
হিমানী ব্যাকুল হইয়া বলিল, না, না, আমায় ওঁর কাছে থাকতে দিন। চা এখানেই দিয়ে যাবে।
লণ্ঠনটা নতুন-ধোয়া হয় না, কিন্তু কমানো রহিয়াছে বলিয়া আলো অনুজ্জল । এই আলোতেই হিমানীর মুখখানা যেন স্পষ্টতর দেখাইতেছে। সেদিকে চাহিয়া থাকিয়া শঙ্করের মনে হইল আপিস যাইবার সময় সে কি কল্পনাও করিতে পারিয়াছিল। যে ফিরিয়া আসিয়া গৃহে এমন দুর্ভাবনা ও এতবড় বিস্ময় সঞ্চিত থাকিতে দেখিবে। হিমানীর আজকার ব্যবহার অদ্ভুত। চার বছরের প্রতিবেশী। ইহারা ; কিন্তু গরীব প্ৰতিবেশীকে কবে - কতটুকু আমল দিয়াছিল ? সম্বৎসরে হিমানী ও বিধুর মধ্যে একটি বাক্য-বিনিময়ও হইয়াছে কিনা সন্দেহ । আর আজ নিজে হইতে আসিয়া এমন সেবাই আরম্ভ করিয়া দিল যে প্রয়োজন শেষ হইলেও উঠিয়া যাইতে চায় না।

